
AMICALA DAI PATOISAN DE SAVEGNI, FORI ET EINVERON

Lo deçando 28 d'otôbre 2000 onna cinquantanna de patoisan
sé sant retrovâ dein lo pâilo dâo vîlhio collîdzo

à Forî po onna galésa tenâbllia. Lo presideint F.
Lambelet a demanda de dzoûre onna vouerbetta ein rassovenî

de noûtron Paul chevalley qu'a modâ bin trâo rìdo
et sein pipa lo mot por adì. Lè z'ami Henri Porchet et
sa fenna l'ant assebin passa pè lo dèlâo.

M. J.-L. Chaubert conte la galésa
verià su lo lé d'Annecy, avoué on
dîna destra, que lè patoisan l'ant
fête pè on bî dzo de tsautein. Pu,^^.
ye dèblliotte su la fîta remanda
et interrègionâla à Saignelégier,
su lè travau de concoû que faut se

dèpatsî dé botsî po lo 31 de djanvié
2001. Ye fâ de la reclliâma po
l'Ami dâo patois po que tsacon se lâi abonne du que l'è
l'Ami dâo patois que balye dâi novî de totè lè cotse yô
lè patoisan se dègremelyant po mantenî lo leinga dâi z'
anchan.

On se trâove bin benéso ora, du que lè archives
sonores de la radio l'ant ètâ bin réduite pè Martignv.
L'è onna pucheinta couson que mode.

Lè Sansounet tsantant po lo plliésî dé tî et
l'aodrant tsantâ à Savegnî la demeindze 10 de déceimbro po
''a fîta de Tsalande dâi vîlhio à Savegnî.

Lo patois se pâo recordâ hiè quemet vouai avoué M.

Pierre Guex, à Vers-chez les Blancs et Monsu Pierro
Devaud, à Bex.

Noûtra gramméra, clliaque à M. Bussard, qu'on pouâve
pe mé trovâ, a ètâ recopiyà et l'è à disposechon po
fr. 25.—. Aprì tî clliâo bon novî, lo patois l'a ètâ à

fîta avoué dâi poési, dâi conto, dâi gandoise et bam-
bioûlè. Et pu, de bî savâi, lè damé l'avant eimpâtâ
prâo matâire... Grand macî à leu .' Et, à Pouâidâo, âo

grand pâilo dâo velâdzo lo deçando 16 de déceimbro 2000

po la fîta de Tsalande .'

M.—L— G.

